
ᑐᓂᔭᐅᔪᑦ ᐅᑯᓄᖓ  

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ  

ᓅᕖᐱᕆ 2023 

ᐆᒧᖓ 

ᑐᑭᓯᒋᐊᒃᑲᓐᓂᓂᕐᒧᑦ: X  ᐊᑐᓕᖁᔭᐅᔪᑦ:   ᐃᓱᒪᓕᐅᓂᕐᒧᑦ: 

ᐱᔾᔪᑎᖓ: ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ (DFO) – ᐃᖃᓗᓕᕆᓂᕐᒥᑦ ᐊᐅᓚᑦᓯᔩᑦ (FM) ᐊᐅᓚᑦᓯᔾᔪᑏᑦ 

ᐱᓪᓗᒋᑦ ᑐᓴᕋᑦᓴᑦ 

ᑐᑭᓯᒋᐊᕈᑏᑦ: 

ᐃᒪᕐᒥᐅᑕᐃᑦ ᐆᒪᔪᐃᑦ: 

1. ᐊᓪᓚᖑᐊᑦ 

• ᑲᑎᑦᑐᒋ ᑐᓴᖅᑎᑦᑎᒍᑕᐅᓯᒪᔪᑦ ᓄᓈᖅᑕᐅᔪᑦ ᐊᓪᓚᖑᐊᓂᑦ ᐊᐅᓚᑦᑎᓂᕐᒥᑦ 2022/2023 ᑑᒑᓕᒐᓱᐊᓐᓇᐅᑎᓪᓗᒍ 

ᐅᑯᐊᖑᓚᐅᖅᑐᑦ: ᔫᓐᔅ ᐃᒪᖓ 18, ᓯᒥᑦ ᐃᒪᖓ 0, ᐅᐊᓐᓇᖓᓂ ᑕᓯᐅᔭᖅᔪᐊᖅ 121, ᑰᒐᓛᕐᔫᑉ ᕿᑭᖅᑕᖓ 

111, ᑲᓇᓐᓇᖓᓂ ᕿᑭᖅᑖᓗᒃ 147, ᑕᓪᓗᕈᑎᐅᑉ ᑐᓄᓂᕈᓯᐅᓪᓗ ᐃᒪᖓ 194, ᐊᒻᒪ ᑕᓯᐅᔭᖅ 103. 

• ᓇᓗᓇᐃᔭᐃᓚᐅᖅᑎᓪᓗᒋᑦ ᐊᕐᕌᒎᑉ ᐃᓗᐊᓂ ᖃᓄᐃᓕᐅᕈᑎᓂᑦ ᐅᓪᓗᕐᓯᐅᑎᒍᑦ ᐊᒻᒪ ᓴᓂᕐᕙᑦᑕᐅᓯᒪᔪᓂᑦ 

2023/2024−ᓄᑦ, ᕿᓚᓗᒐᕐᓄᑦ ᐊᓪᓚᖕᖑᐊᓄᑦ ᓂᕕᖓᑖᑦ (ᐱᖃᓯᐅᔾᔭᐅᓗᑎᒃ ᓯᕗᓪᓕᕐᒥᑦ ᐊᕐᕌᒍᒥ ᐱᓯᒪᔪᑦ) ᐊᒻᒪ 

ᑐᑭᓯᒋᐊᕈᑎᖏᓐᓂᑦ ᑲᑎᕐᓱᕐᓯᒪᔪᓂᑦ ᑐᓂᐅᖅᑲᖅᑕᐅᓚᐅᖅᑐᑦ ᐃᓘᓐᓇᖏᓐᓄᑦ ᓂᕐᔪᑎᓕᕆᕙᑦᑐᓄᑦ ᓄᓇᓕᓐᓄᑦ 

ᐅᐱᕐᖓᑦᓵᖓᓂ/ᐊᐅᔭᖓᓂ 2023. 

• ᐃᖅᑲᖅᑐᐃᕕᑎᒍᑦ ᕿᒥᕐᕈᐊᖅᑕᐅᓂᖏᓐᓂ ᐱᔾᔪᑎᐅᓗᑎᒃ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ 

ᐱᓕᕆᔾᔪᑎᒋᓚᐅᖅᑕᖏᑦ 2021/2022 ᕿᓚᓗᒐᐃᑦ ᐊᓪᓚᖕᖑᐊᓂᑦ ᐱᔭᐅᔪᖃᕈᓐᓇᑎᓪᓗᒍ ᐅᓪᓗᕐᓯᐅᑎᒍᑦ ᐊᒻᒪ 

ᓴᓂᕐᕙᑦᑕᐅᓯᒪᔪᓂᑦ ᐅᕗᖓ 2022/2023 ᓂᕐᕈᑎᓂᑦ ᐆᒪᔪᒐᓱᓐᓇᐅᑎᓪᓗᒍ, ᓄᓇᕗᑦ ᐊᓪᓚᖑᐊᓕᕆᓂᒻᒥ 

ᐃᖅᑲᓇᐃᔭᖃᑎᒋᑦᑐᑦ ᕿᒥᕐᕈᓂᕐᒥᓂᒃ ᐊᒻᒪ ᐊᖑᒻᒪᑎᑦᓯᔾᔪᑎᖏᓐᓂᑦ ᐅᑯᓂᖓ ᑲᑎᓯᒪᔪᑦ ᐃᖃᓗᓕᕆᓂᕐᒥᑦ 

ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎ (IFMP) ᐊᓪᓚᖕᖑᐊᓄᑦ ᕿᓚᓗᒐᕐᓄᑦ ᓄᓇᕘᒥ ᓄᓇᖃᕐᕕᖏᓐᓂ. ᐊᓪᓚᖑᐊᓕᕆᓂᒻᒥ 

ᐃᖅᑲᓇᐃᔭᖃᑎᒋᑦᑐᑦ ᑲᑎᒪᓂᕆᔭᐅᓚᐅᑦᑐᑦ ᒫᓐᓇᕋᑖᖑᓚᖅ ᑲᑎᒪᑎᑕᐅᓚᐅᖅᑯᑦ 2023−ᒥ ᒫᕐᓯ 15−ᒥ, ᒪᐃ 4−ᒥ, 

ᐊᒻᒪᓗ ᔪᓚᐃ 4−ᒥ, ᐃᓚᖃᒃᑲᓐᓂᓐᓂᐋᓪᓗᑎᒃ ᑲᑎᒪᓂᒃᑲᓂᒃᑲᓐᓂᐅᓛᑦᑐᒥᒃ ᐸᕐᓇᒃᑕᐅᓯᒪᔪᒥᒃ ᑕᕝᕙᓂ 

ᑮᓇᐅᔭᓕᕆᓂᕐᒧᑦ ᐊᕐᕌᒍᒥ. 

• 2020−ᒥ, ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᖃᐅᔨᓇᓱᐊᑎᑦ ᐅᖃᓕᒫᒐᓕᐅᓚᐅᒻᒪᑕ ᒪᕐᕉᓐᓂᒃ 

ᖃᐅᔨᓇᓱᐊᓂᒻᒧᑦ ᐅᖃᐅᔾᔨᒋᐊᑎᑦ ᐅᓂᒃᑳᓕᐊᖑᓯᒪᔪᓂᒃ (SAR) ᐅᖃᐅᓯᖃᑦᑐᓂᒃ ᕿᑭᖅᑖᓗᒻᒥ ᐊᓪᓚᖑᐊᓂᒃ. 

SAR 2020/048 ᐃᓗᓕᖃᒻᒪᑕ ᑐᓴᐅᒪᒍᑎᔅᓴᓂᒃ ᑐᕌᖓᔪᓂᒃ ᓇᓗᓇᐃᔭᑦᑕᐅᓂᖏᓐᓄᑦ ᑕᓯᐅᔭᐅᑉ ᐊᒻᒪᓗ 

ᑕᓪᓗᕈᑎᐅᑉ ᑐᓄᓂᕈᓯᐅᓪᓗ ᐃᒪᕕᖓᓂ ᐊᓪᓚᖑᐊᑦ ᕿᓚᓗᒐᕕᔅᓴᐅᔪᓂᒃ. SAR 2020/051 ᓇᓗᓇᐃᔭᔅᓯᒻᒪᑕ 

ᒥᔅᓴᐅᓴᑦᑕᐅᓂᖏᓐᓂᒃ ᐊᒥᓲᓂᖏᑕ ᐊᒻᒪᓗ ᑲᑎᓪᓗᒋᑦ ᐱᔭᐅᒍᓐᓇᑦᑎᑕᐅᔪᑦ ᑎᑭᐅᑎᔭᐅᓗᑎᒃ ᐱᔭᐅᓯᒪᔪᑦ 

ᑕᓯᐅᔭᐅᑉ ᐊᓪᓚᖑᐊᓂᒃ ᕿᓚᓗᒐᕕᔅᓴᐅᑎᑕᐅᔪᓂᒃ. ᐊᐱᖅᓱᔅᓯᓂᐅᔪᑦ ᑐᕌᖓᔪᑦ ᑖᔅᓱᒧᖓ ᖃᐅᔨᓇᓱᐊᓂᒻᒧᑦ 

ᐅᖃᐅᔾᔨᒋᐊᕈᑎ ᑭᖑᕙᕆᐊᑦᑕᐅᓯᒪᓕᒻᒪᑦ ᑕᐃᒪᐃᑎᑕᐅᓪᓗᓂ ᐃᓚᖓᓄᑦ ᓄᕙᒡᔪᐊᕐᓇᖅ-19 ᖃᓂᒪᓐᓇᒧᑦ. ᑕᒪᓐᓇ 

ᐊᐅᓪᓚᓂᒻᒧᑦ ᐊᔪᓕᑦᑎᑦᑎᒍᑎ ᒫᓐᓇ ᐲᖅᑕᐅᓯᒪᓕᑦᑎᓪᓗᒍ, ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ 

ᐃᖃᓗᓕᕆᓂᕐᒥᑦ ᐊᐅᓚᑦᓯᔩᑦ ᐸᕐᓇᑉᐸᓪᓕᐊᓕᒪᑦ ᐅᐸᒍᑎᓗᑎᒃ ᓂᐅᕐᕈᒐᔭᓂᖏᓐᓂᒃ ᐃᑉᐱᐊᕐᔪᒻᒧᑦ ᐊᒻᒪᓗ 

ᒥᑦᑎᒪᑕᓕᒻᒧᑦ ᑕᒪᑐᒪᓂ ᑮᓇᐅᔭᓕᕆᓇᐅᑉ ᐊᕐᕌᒍᖓᓂ ᐊᐱᔅᓲᑎᖃᕆᐊᑦᑐᓪᓗᑎᒃ ᑖᔅᓱᒥᖓ ᖃᐅᔨᓇᓱᐊᓂᒻᒧᑦ 

ᐅᖃᐅᔾᔨᒋᐊᕈᑎᒥᒃ. 

• ᐸᕐᓇᐅᑕᐅᑎᓪᓗᒍ 2024/2025 ᓂᕐᔪᑎᒐᓱᓐᓂᐅᓛᕐᒥᔪᒥᑦ, ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ 

ᑐᑦᓯᕋᖅᑐᑦ ᐊᖑᓇᓱᑦᑎᓄᑦ ᐊᒻᒪ ᒥᑭᒋᐊᕐᓂᐊᖅᑎᓄᑦ ᑲᑐᔾᔨᖃᑎᒌᓄᑦ (HTO/HTA) ᐅᑎᖅᑎᑦᓯᖁᔭᐅᓗᑎᒃ 

ᑕᒪᒃᑮᓐᓂᒃ ᐊᑐᕐᓯᒪᔪᓂᑦ ᐊᒻᒪ ᐊᑐᕐᓯᒪᖏᑦᑐᓂᑦ ᓂᕕᖓᑖᓂᑦ ᐊᒻᒪ ᓂᕐᔪᑎᖅᑕᒥᓂᕐᓂᒃ ᑎᑎᕋᕐᕕᑦᓴᓂᑦ 

2023/2024−ᓂᓴᕐᓂᒃ ᐱᕕᖃᕐᕕᑦᓴᖓ ᒪᑐᑎᓪᓗᒍ (ᒫᕐᓯ 31, 2024). ᑐᓂᐅᖅᑲᖅᑕᐅᓚᐅᖅᑎᓐᓇᒋᑦ 2024 

ᐊᖑᓇᓱᓐᓂᕐᒧᑦ ᓂᕕᖓᑖᑦ, 2023 ᕿᓚᓗᒐᖅᑕᐅᒧᓄᑦ ᑲᑎᑦᑎᑕᐅᓂᐊᖅᑐᑦ, ᐊᕐᕌᒍᒧ ᐊᓯᓅᖅᑐᓄᑦ 

ᐃᓕᐅᖅᑲᖅᑕᐅᓂᖏᑦ ᐋᖅᑭᑦᑕᐅᓂᐊᖅᑐᑦ, ᐊᒻᒪ ᓄᓇᓕᒻᒧᑦ ᐃᓕᐅᖅᑲᖅᑕᐅᓂᖏᑦ ᐱᔪᒪᔭᐅᓂᐊᖅᑐᑦ 

ᐊᕕᒃᑐᖅᓯᒪᔪᓂᑦ ᓂᕐᔪᑎᓕᕆᓂᕐᒧᑦ ᐃᖃᓇᐃᔭᕐᕕᖁᑎᖓᓂᑦ (RWO). 

 

2. ᐊᐃᕖᑦ 

https://www.dfo-mpo.gc.ca/csas-sccs/Publications/SAR-AS/2020/2020_048-eng.html
https://www.dfo-mpo.gc.ca/csas-sccs/Publications/SAR-AS/2020/2020_051-eng.html

• ᑲᑎᑦᑐᑎᒃ ᐅᖃᐅᓯᐅᓯᒪᔪᑦ ᓄᓈᖅᑕᐅᓯᒪᔪᓂᑦ ᐊᐃᕝᕙᖅᑕᒥᓂᕐᓂᒃ ᐃᓗᐊᓂ ᓄᓇᕗᑦ ᓄᓇᓕᖃᕐᕕᖓᑕ 

2022/2023 ᐊᕐᕌᒍᒥ 139−ᖑᓚᐅᖅᑐᑦ ᓂᕐᔪᑎᑦᓴᐅᔪᑦ ᓂᕆᔭᑦᓴᑦ ᐊᒻᒪ 29−ᖑᓪᓗᑎᒃ ᑭᐱᖕᖑᐃᔭᖅᑎᓄᑦ 

ᐊᖑᓇᓱᑦᑎᓄᑦ. ᑭᓯᐊᓂᓕ, ᐊᒥᓱᑲᓪᓚᐃᑦ ᓄᓇᓕᐅᔪᑦ ᐅᓂᒃᑳᓕᐅᓚᐅᖏᑦᑐᑦ ᓂᕐᔪᑎᖅᑕᒥᓂᕐᓂᒃ ᐱᔾᔪᑎᓕᓐᓂᑦ. 

• ᐱᔾᔪᑎᒋᔭᐅᓪᓗᓂ ᓄᓇᓕᒻᒥᒃ ᐱᓕᕆᖃᑎᖃᖏᓐᓂᖏᓐᓄᑦ, ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ 

ᐃᓱᒪᓕᐅᕈᑎᖃᓕᓚᐅᒻᒪᑕ ᑖᓐᓇ ᓄᓇᓕᒻᒥ ᑐᙵᕕᖃᓪᓗᓂ ᐆᒪᔪᑦᑕᐅᔪᓄᑦ ᖃᐅᔨᒪᒋᐊᔅᓯᒍᑎ ᐱᓕᕆᒍᑎᖓ 

ᐊᐃᕕᓐᓄᑦ ᐱᔭᐅᒐᓱᐊᓐᓂᐋᓕᒻᒪᑦ ᑕᒪᑐᒪᓂ 2023/2024−ᒥ. ᑖᒃᑯᐊ ᓄᓇᕗᑦ ᐊᐃᕕᓕᕆᓂᕐᒥ 

ᐃᖅᑲᓇᐅᔭᖃᑎᒋᑦᑐᑦ (NWWG) ᐅᖃᖃᑎᒌᒍᑎᖃᓂᐊᓕᒪᑕ ᐱᐅᓂᔅᓴᐅᓕᑦᑎᑕᐅᒋᐊᕈᑎᒋᒍᓇᑦᑕᖓᓂᒃ 

ᐱᓕᕆᒍᑎᐅᑉ ᓯᕗᓂᖓᒍ ᐊᑐᓕᑦᑎᑕᐅᒃᑲᓂᓐᓂᕆᓂᐊᑦᑕᖓᑕ. 

• ᐅᑯᓇᓐᖓᑦ 152−ᖑᓚᐅᖅᑐᓂᑦ ᐊᐃᕝᕙᖅᑕᒥᓂᕐᓂᒃ ᑭᐱᖕᖑᐃᔭᖅᑎᓄᑦ ᑲᔪᓯᑎᑕᐅᓚᐅᖅᑐᓂᑦ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB) ᐊᒻᒪ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ 2023−ᒧᑦ, 58 

ᐊᐃᕝᕕᐊᕈᑎᑦᓴᓂᑦ ᑭᐱᖕᖑᐃᔭᖅᑎᓄᑦ ᓚᐃᓴᑖᖅᑎᑦᓯᓚᐅᖅᑐᑦ ᐊᒻᒪ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ 

ᑲᓇᑕᒥ ᐅᓂᒃᑳᓕᐅᕐᕕᐅᓯᒪᓕᖅᑐᑦ 21−ᖑᔪᓂᑦ ᑖᒃᑯᓇᖕᖓᑦ ᐆᒪᔪᕋᓱᓚᐅᖅᑐᓂᑦ. ᐃᖃᓗᓕᕆᔨᒃᑯᑦ ᐊᒻᒪ 

ᑕᕆᐅᓕᕆᔨᒃᑯᑦ ᑲᓇᑕᒥ ᐃᖅᑲᓇᐃᔭᖅᑎᖏᑦ ᖃᐅᔨᒋᐊᒃᑲᓂᕐᓂᐊᖅᑐᑦ ᐊᐃᕝᕙᒐᓱᑐᐃᓐᓇᓂᕐᒧᑦ ᐊᐅᓪᓚᕈᔾᔨᔨᓂᑦ 

ᐱᔭᐅᓯᒪᑦᑎᐊᕋᓗᐊᕐᒪᖔᑕ ᑐᓴᖅᑎᑦᑎᓂᕐᒧᑦ ᑐᑭᓯᒋᐊᕈᑎᑦ ᐊᒻᒪ ᖃᐅᔨᓴᕋᒡᓴᖏᓐᓂ ᐊᒡᒋᖅᑐᓂᑦ ᑕᖅᑭᓂᑦ. 

• ᒪᓕᓪᓗᒍ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕐᓂᖏᑦ ᑲᔪᓯᙱᓪᓗᑎᒃ ᑕᐃᒪᐃᓚᐅᖅᑎᓪᓗᒍ 

ᐊᐃᕕᖅᓯᐅᕐᓂᕐᒧᑦ ᐊᑐᐊᒐ 2023 ᐅᑭᐅᖑᐊᓂᒃᐸᑦ, ᓄᓇᕗᑦ ᐊᐃᕕᓕᕆᓂᕐᒥ ᐃᖅᑲᓇᐅᔭᖃᑎᒋᑦᑐᑦ 

ᑲᑎᒪᐃᓐᓇᖅᑐᑦ ᐊᒻᒪ ᓄᑖᙳᖅᑎᑦᑎᓪᓗᑎᒃ ᐱᒋᐊᕈᑕᐅᔪᓄᑦ ᓇᓗᓇᐃᔭᐃᓪᓗᑎᒃ ᐊᑲᐅᓈᖅᑐᒃᑯᑦ ᐊᐅᓚᑦᑎᓂᕐᒧᑦ 

ᐊᒻᒪ ᐋᖅᑭᐅᒪᐃᓐᓇᖅᑐᖅ ᓚᐃᓴᒋᔭᐅᔪᖅ ᐊᐃᕕᖅᓯᐅᕐᓂᕐᒧᑦ ᓄᓇᕗᒻᒥ ᐃᓄᐃᑦ ᓯᓚᒦᑦᑐᓕᕆᔨᒃᑯᑦ. ᑖᒃᑯᓇᓂᑦᑐᑦ 

ᐊᖑᒪᑎᒋᐋᓕᑦᑎᑕᐅᓯᒪᔪᑦ ᐱᓕᕆᐊᖑᓂᖓᓂ, ᐊᐃᕖᑦ ᑲᔪᓯᑎᑕᐅᓂᐊᒻᒪᑕ ᓄᖑᑉᐸᓪᓕᐋᑎᑕᐅᖏᓪᓗᑎᒃ 

ᐊᖑᓇᓱᐊᑦᑕᐅᒍᓐᓇᖁᓪᓗᒋᑦ ᐃᓄᓐᓄᑦ ᐊᒻᒪᓗ ᐱᓕᐅᑎᔪᓄᑦ ᐊᖑᓇᓱᐊᑦᑎᓄᑦ ᐱᔭᐅᑎᑦᑎᓗᑎᓪᓗ ᒪᑭᒪᒐᓱᐊᕈᑎ 

ᐱᕚᓪᓕᕈᑎᖏᓐᓂᒃ ᓄᓇᕗᑦ ᓄᓇᓕᖏᓐᓄᑦ. 

• ᐊᖑᒻᒪᑎᑕᐅᒋᐊᕐᓯᒪᔪᖅ ᐊᓯᔾᔨᕈᓐᓇᖅᑐᑦ ᐊᐃᕝᕕᐊᕈᑎᑦᓴᓂᑦ ᑭᐱᖕᖑᐃᔭᖅᑎᓄᑦ ᓚᐃᓴᓕᕆᓂᐅᔪᖅ ᒫᓐᓇᐅᔪᖅ 

ᐱᓕᕆᔾᔪᑎᖏᓐᓄᑦ ᐃᓚᒋᔭᐅᕙᑦᑐᑦ ᑎᓴᒪᐅᔪᖅᑐᑦ ᐱᓕᕆᐊᑦᓴᑦ ᐅᑯᐊ: 

1. ᑐᒃᓯᕋᖁᔭᐅᓯᒪᔪᑦ ᒐᕙᒪᒃᑯᓐᓂᑦ; 

2. ᓯᓚᒥ ᐱᖁᑎᓄᑦ ᓂᐅᕕᐊᒃᓴᓕᕆᔨᒃᑯᑦ ᑐᓂᓯᔪᑦ ᑐᒃᓯᕋᐅᑎᓂᒃ ᐊᖑᓇᓱᑦᑎᓄᑦ ᐊᒻᒪ ᒥᑭᒋᐊᕐᓂᐊᖅᑎᓄᑦ 

ᑲᑐᔾᔨᖃᑎᒌᓄᑦ ᐊᒻᒪ ᐊᕕᒃᑐᖅᓯᒪᔪᓂᑦ ᓂᕐᔪᑎᓕᕆᓂᕐᒧᑦ ᐃᖃᓇᐃᔭᕐᕕᖁᑎᖓᓂᑦ/ᐃᖃᓗᓕᕆᔨᒃᑯᑦ 

ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ; 

3. ᐊᖑᓇᓱᑦᑎᓄᑦ ᐊᒻᒪ ᒥᑭᒋᐊᕐᓂᐊᖅᑎᓄᑦ ᑲᑐᔾᔨᖃᑎᒌᓄᑦ ᕿᒥᕐᕈᐊᕐᓂᖅ ᑐᒃᓯᕋᐅᑎᓂᑦ; 

4. ᐊᕕᒃᑐᖅᓯᒪᔪᓂᑦ ᓂᕐᔪᑎᓕᕆᓂᕐᒧᑦ ᐃᖃᓇᐃᔭᕐᕕᖁᑎᖓᓂᑦᕿᒥᕐᕈᐊᕐᓂᖅ ᑐᒃᓯᕋᐅᑎᓂᑦ; 

5. ᑐᒃᓯᕋᕐᓂᖅ ᐊᔾᔨᐅᙱᑦᑐᖅ ᐊᕕᒃᑐᖅᓯᒪᔪᓂᑦ ᓂᕐᔪᑎᓕᕆᓂᕐᒧᑦ ᐃᖃᓇᐃᔭᕐᕕᖁᑎᖓᓂᑦ 

ᐃᓂᖃᖅᑎᑕᐅᓂᖅ; 

6. ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᕿᒥᕐᕈᐊᕐᓂᖅ ᑐᒃᓯᕋᐅᑎᓂᑦ; 

7. ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐊᑲᐅᙱᑦᑐᑦ ᑕᕆᐅᒥ ᐆᒪᔪᑦ ᐃᖃᓪᓕᐊᕐᓂᖅ ᓚᐃᓴᐃᑦ; 

ᐊᒻᒪ 

8. ᑲᑎᖅᓱᐃᓂᖅ ᐊᒻᒪ ᑐᓂᓯᓂᖅ ᐆᒪᔪᓂᙶᖅᑐᑦ ᖃᐅᔨᓴᒐᒃᓴᑦ. 

• ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐃᖃᓗᓕᕆᓂᕐᒥᑦ ᐊᐅᓚᑦᓯᔩᑦ ᐃᖅᑲᓇᐃᔭᖅᑎᖏᑦ ᐱᑎᑦᓯᓚᐅᖅᑐᑦ 

ᒫᓐᓇᓂᓴᕐᓂᒃ ᐊᓯᔾᔨᕈᓐᓇᖅᑐᑦ ᐊᐃᕝᕕᐊᕈᑎᑦᓴᓂᑦ ᑭᐱᖕᖑᐃᔭᖅᑎᓄᑦ ᓚᐃᓴᓕᕆᓂᐅᔪᓂᑦ ᑎᑎᕋᕐᓯᒪᓪᓗᑎᒃ 

ᐃᓄᑦᑎᑐᑦ ᐊᒻᒪ ᖃᓪᓗᓈᑎᑐᑦ ᐅᑯᓄᖓ ᐅᐊᖕᓇᐱᖓᓐᓇ ᐱᓕᕆᔨᓄᑦ ᐋᒃᑑᐸ 5−ᖑᑎᓪᓗᒍ ᐊᒻᒪ ᑐᑦᓯᕋᕐᓯᒪᓪᓗᑎᒃ 

ᐃᑲᔪᕐᓱᐃᔾᔪᑎᑦᓴᓂᑦ ᑎᑎᖅᑲᓂᑦ ᐊᑐᓂ ᐅᐊᖕᓇᐱᖓᓐᓇ ᐱᓕᕆᔨᓂᑦ ᐱᔾᔪᑎᖃᕐᓗᑎᒃ ᓄᑖᒥᑦ 

ᐅᐸᓗᖓᐃᔭᐅᑎᑦᓴᒥᑦ. ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐃᖅᑲᓇᐃᔭᖅᑎᖏᑦ ᒫᓐᓇᕈᓘᓛᖅᑐᖅ 

ᑐᓴᕋᑦᓴᒥᑦ ᐱᑎᑦᓯᓛᕐᓂᐊᖅᑐᑦ ᒥᓂᔅᑕᖓᓐᓄᑦ ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᑲᓇᑕᒧᑦ ᓈᒻᒪᒋᔭᐅᖁᓪᓗᒍ 

ᓄᑖᖅ ᐅᐸᓗᖓᐃᔭᐅᑎᑦᓴᖅ.  

• ᓄᑖᖅ ᐅᐸᓗᖓᐃᔭᐅᑎᑦᓴᖅ ᐱᔭᕇᖅᑕᐅᓇᓱᐊᕐᓂᖓᓂ, ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ 

ᐊᔭᐅᖅᑐᐃᓯᒪᔪᑦ ᐊᑐᓂ ᓄᓇᓕᖃᕐᕕᓐᓄᑦ ᐆᒪᔪᓕᕆᔨᓂᕐᒥᑦ ᑲᒪᔨᓂᑦ ᓇᓗᓇᐃᔭᐃᖁᔭᐅᓗᑎᒃ 2024−ᒥ 

ᐊᐃᕝᕕᐊᕈᑎᑦᓴᓂᑦ ᑭᐱᖕᖑᐃᔭᖅᑎᓄᑦ ᑐᑦᓯᕋᐅᑎᓕᐅᕈᒪᒐᔭᖅᑐᓄᑦ ᓄᓇᓕᖃᕐᕕᓐᓄᑦ ᐊᖑᓇᓱᑦᑎᓄᑦ ᐊᒻᒪ 

ᒥᑭᒋᐊᕐᓂᐊᖅᑎᓄᑦ ᑲᑐᔾᔨᖃᑎᒌᓄᑦ ᐊᒻᒪ ᐊᐅᓪᓚᑎᑦᓯᔨᓄᑦ. ᑕᒪᐅᓇ ᐱᕕᖃᑦᓯᐊᕈᓐᓇᓂᐊᖅᑐᑦ ᑐᑦᓯᕋᐅᑎᓂᑦ 

ᕿᒥᕐᕈᐊᖅᑕᐅᒋᐊᓕᓐᓂᑦ ᐊᒻᒪ ᓈᒻᒪᒋᔭᐅᓂᒃᑯᑦ ᑲᔪᓯᑎᑕᐅᔪᑦᓴᓂᑦ ᓯᕗᓂᐊᒍᑦ ᐊᕐᕌᒎᓛᖅᑐᖅ ᑭᐱᖕᖑᐃᔭᕐᓂᒃᑯᑦ 

ᐊᖑᓇᓱᒍᒪᒐᔭᖅᑐᓂᑦ. 

 

3. ᕿᓚᓗᒐᖅ 

• ᑲᑎᑦᑐᒋᑦ ᑐᓴᖅᑎᑦᑎᒍᑕᐅᓯᒪᔪᑦ ᓄᓈᖅᑕᐅᔪᑦ ᕿᓚᓗᒐᕐᓄ ᐃᓗᐊᓂ ᓄᓇᕗᑦ ᓇᔪᖅᑕᖓᓂ ᐅᕗᖓ 2022/2023 

ᐅᑯᐊᖑᓚᐅᖅᑐᑦ 481. ᑭᓯᐊᓂᓕ, ᐊᒥᓱᑲᓪᓚᐃᑦ ᓄᓇᓕᐅᔪᑦ ᐅᓂᒃᑳᓕᐊᕐᓯᒪᖏᑦᑐᑦ ᓱᓕ ᐆᒪᔪᖅᑕᑎᒥᓂᕐᓂᒃ 

ᐱᔾᔪᑎᓕᓐᓂᑦ 2022/2023 ᐊᕐᕌᒍᓂ. 

• ᑎᖑᔾᔨᕐᕕᒃ/ᐃᑭᕋᓴᖅ ᕿᓚᓗᒐᓕᕆᔩᑦ (CSB-WG) ᓱᓕ ᑲᑎᒪᕙᑦᑐᑦ ᑲᑎᒪᕕᖏᓐᓂ ᐊᕐᕌᒎᑉ ᐃᓗᐊᓂ. 

ᑎᖑᔾᔨᕐᕕᒃ/ᐃᑭᕋᓴᖅ ᕿᓚᓗᒐᓕᕆᔩᑦ ᑭᖑᓪᓕᕐᒥ ᑲᑎᒪᓱᖓᓚᐅᖅᑐᑦ ᐸᖕᓂᖅᑑᕐᒥ ᐋᒃᑑᐸ 12, 2023. 

ᓯᕗᓪᓕᖅᐹᖑᓕᓚᐅᕐᒥᔪᖅ ᑎᖑᔾᔨᕐᕕᒃ/ᐃᑭᕋᓴᖅ ᕿᓚᓗᒐᓕᕆᔩᑦ ᑲᑎᒪᓂᖃᖅᑎᓪᓗᒋᑦ ᑕᕝᕙᓂᑦᓴᐃᓐᓈᖅᑐᑎᒃ 

ᐸᖕᓂᖅᑑᕐᒥ ᓄᕙᕐᔪᐊᕐᓇᖅ ᓄᕙᒡᔪᐊᕐᓇᖅ-19 ᐊᒥᓱᓄᑦ ᖃᓐᓂᒪᒍᑎᐅᓚᐅᖅᑐᖅ ᐱᑕᖃᓕᓚᐅᕐᓯᒪᒻᒪᓂᒃ. 

ᐃᓄᓕᒫᖅᑎᑦᓯᓚᐅᕐᒥᔪᑦ ᑕᐃᑲᓂᕐᓴᐃᓐᓇᖅ ᐅᓪᓗᕐᒥ ᐅᖃᐅᓯᖃᕈᒪᓪᓗᑎᒃ ᖃᐅᔨᔭᐅᓯᒪᔪᓂᑦ ᐅᑯᓄᖓ 

ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᑎᑎᕋᖅᑕᐅᓚᐅᖅᑎᓪᓗᒋᑦ ᖃᕋᑕᐅᔭᒃᑯᑦ ᑏᓰᐱᕆᒥ 2022 

ᐱᔾᔪᑎᖃᖅᑐᖅ ᖃᓄᐃᒍᑎᖏᓐᓂᑦ ᖃᐅᔨᓴᖅᑕᐅᔪᓂᑦ ᑭᖑᕚᕇᓐᓂᑦ ᕿᓚᓗᒐᕐᓂᑦ ᖃᑯᖅᑕᓂᑦ 

ᑎᖑᔾᔨᕐᕕᒃᒥ/ᐃᑭᕋᓴᒥ ᐊᒻᒪ ᑐᓴᕋᑦᓴᓕᐅᕐᓗᑎᒃ ᐱᔾᔪᑎᓕᓐᓂᑦ ᐅᑯᐊ ᑎᖑᔾᔨᕐᕕᒃ/ᐃᑭᕋᓴᖅ ᕿᓚᓗᒐᓕᕆᔩᑦ ᐊᒻᒪ 

ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᓱᓇᑐᐃᓐᓇᕐᓂᑦ ᐊᕙᑎᓕᕆᓂᕐᒧᑦ ᖃᓄᐃᓕᐅᕈᑎᖏᑦ ᐱᓪᓗᒋᑦ. 

ᑭᖑᓪᓕᕐᒥ ᑎᖑᔾᔨᕐᕕᒃ/ᐃᑭᕋᓴᖅ ᕿᓚᓗᒐᓕᕆᔩᑦ ᐸᕐᓇᑦᑐᑦ ᑲᑎᒪᒃᑲᓐᓂᓛᕆᐊᑦᓴᖅ ᔮᓐᓄᐊᕆ 2024. 

 

4. ᐊᕐᕖᑦ 

A. ᐆᒪᔪᕐᓂᖅ 

• ᑲᑎᑦᑐᒋᑦ ᓂᕐᔪᑏᑦ ᐱᔭᐅᔪᓐᓇᖅᑐᑦ ᑲᓇᓐᓇᐅᑉ ᐅᑭᐅᖅᑕᖅᑐᖓᓂ−ᑲᖏᐊᓂᒥᐅᑦ ᐊᑯᑭᑦᑐᒥ ᐊᕐᕕᕈᓐᓇᖅᑎᑕᐅᓯᒪᔪᑦ 

ᓄᓇᕘᒥ ᑕᓪᓕᒪᓂᑦ ᐊᕐᕌᒍᑕᒫᖅ (ᕿᑭᖅᑖᓗᒃ 2, ᑭᕙᓪᓕᖅ 2, ᕿᑎᕐᒥᐅᑦ 1). ᓈᒻᒪᒋᔭᐅᓚᐅᖅᑎᓪᓗᒋᑦ 

ᐊᖑᓇᓲᑎᓄᑦ ᐸᕐᓇᐅᑎᓕᐊᖑᔪᑦ ᐊᕕᒃᑐᖅᓯᒪᔪᓂᑦ ᓂᕐᔪᑎᓕᕆᓂᕐᒧᑦ ᐃᖃᓇᐃᔭᕐᕕᖁᑎᖓᓂᑦ ᐊᒻᒪ 

ᐊᕐᕕᕐᓂᐊᕈᑎᓂᑦ ᖄᖅᑕᔫᓕᕆᓂᕐᒥᑦ ᐱᓕᒻᒪᑦᓴᐃᒐᔭᕐᓗᑎᒃ ᓄᓇᕗᑦ ᑐᖕᖓᕕᒃ ᑎᒥᖁᑎᖓᑦ, ᐃᖃᓗᓕᕆᔨᒃᑯᑦ ᐊᒻᒪ 

ᑕᕆᐅᓕᕆᔨᒃᑯᑦ ᑲᓇᑕᒥ ᓚᐃᓴᑖᖅᑎᑦᓯᓚᐅᖅᑐᑦ 2023−ᒥ ᐊᕐᕕᕐᓂᐊᕈᒪᔪᓂᑦ ᐅᑯᓂᖓ ᐃᒡᓗᓕᒃ, ᓴᓪᓖᑦ, ᓇᐅᔮ, 

ᐊᒻᒪ ᑕᓗᕐᔪᐊᖅ. 

• ᐊᕐᕕᕋᓱᓐᓂᐅᓚᐅᖅᑐᑦ ᐅᑯᓇᓂ ᐃᒡᓗᓕᒃ, ᓇᐅᔮᑦ, ᐊᒻᒪ ᑕᓗᕐᔪᐊᖅ ᑲᔪᓯᑦᓯᐊᓚᐅᖅᑎᓪᓗᒋᑦ ᐊᕝᕕᑦᑐᑎᒃ, 

ᐃᑉᐱᐊᕐᔪᒻᒥᐅᑦ ᐊᕝᕕᕋᓱᓐᓂᐊᕐᓂᖏᑦ ᖁᔭᓈᖅᑕᐅᓚᐅᖅᑐᓂ. ᐅᓇ ᓇᐃᓈᕐᓯᒪᔪᓂᑦ ᑎᑎᖅᑲᓕᐊᖑᓯᒪᔪᖅ 

ᑎᑎᕋᖅᑕᐅᓕᖅᑎᓪᓗᒍ, ᓴᓪᓕᕐᒥᐅᑦ ᓱᓕ ᐊᕝᕕᓚᐅᖏᑦᑐᑦ. 

• ᐆᑦᑑᑎᑦᓴᓂᑦ ᑲᑎᕐᓱᕐᓯᒪᔪᓂᑦ ᐱᑎᑦᓯᓚᐅᖅᑐᑦ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᓱᓇᑐᐃᓐᓇᕐᓂᑦ 

ᐊᕙᑎᓕᕆᔾᔪᑎᓂᑦ ᐃᓘᓐᓇᖏᓐᓄᑦ ᓄᓇᓕᓐᓅᕐᓯᓚᐅᖅᑐᑦ ᓚᐃᓴᑖᖅᑎᑕᐅᓚᐅᖅᑐᓄᑦ ᐊᕐᕌᒍᒥ. ᐃᖃᓗᓕᕆᔨᒃᑯᑦ 

ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᖃᐅᔨᒋᐊᖅᐸᓂᐊᖅᑐᑦ ᓄᓇᓕᓐᓂᑦ ᑕᖅᑭᕐᓂ ᐊᒡᒋᖅᑐᓂ ᐱᓯᒪᓕᒐᓗᐊᕐᒪᖔᑕ 

ᓂᕐᕈᑎᑦᑕᐅᓯᒪᔪᓂᑦ ᑐᑭᓯᒋᐊᕈᑎᖏᓐᓂᑦ ᐊᒻᒪ ᐆᒪᔪᐃᑦ ᐃᓕᖅᑯᓯᖏᓐᓂᑦ ᖃᐅᔨᓴᖅᑕᐅᔪᑦᓴᓂᑦ. 

B. ᐊᐅᓚᑦᑎᓂᕐᒧᑦ ᐸᕐᓇᐅᑦ 

• ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐃᖃᓗᓕᕆᓂᕐᒥᑦ ᐊᐅᓚᑦᓯᔩᑦ ᑲᔪᓯᒋᐊᕈᓐᓇᓯᒻᒥᔪᑦ 

ᐱᓕᕆᐊᖃᕐᓂᕐᒥᑦ ᐊᑦᑐᐊᔪᓂᑦ ᐊᖑᒻᒪᑎᑦᓯᒋᐊᕈᑎᓂᑦ ᐊᕝᕕᕋᓲᑎᓂᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᒥᓂᒃ ᐊᒻᒪ 

ᖃᐅᔨᒋᐊᓛᕐᓂᐊᖅᑐᑦ ᐊᕝᕕᕋᓱᑦᑐᓕᕆᔨᓄᑦ ᐱᓕᕆᔨᐅᖃᑕᐅᔪᓂᑦ ᐅᑭᐊᑦᓵᖓᓂ 2023 ᓇᓗᓇᐃᔭᐃᒐᔭᕐᓗᑎᒃ 

ᑲᑎᒪᕕᑦᓴᐅᒐᔭᖅᑐᓂᑦ ᐅᓪᓗᕐᓯᐅᑎᒍᑦ ᐊᑲᐅᓈᓕᖅᐸᑦ. 

 

ᐃᖃᓗᐃᑦ  

1. ᐸᖕᓂᖅᑑᖅ:  

• 2022/23−ᒥ, ᑲᑎᓪᓗᒋᑦ ᒥᔅᓵᓂᑦᑐᑦ 19,154 ᑭᓗᒍᕌᒻᓂᒃ ᐅᑭᐅᑦᑕᑦᑐᒻᒥ ᐃᖃᓗᐃᑦ ᐅᖃᐅᑎᒋᔭᐅᓚᐅᖅᑯᑦ 

ᐃᖃᓗᑦᑕᐅᓂᕋᑦᑕᐅᓪᓗᑎᒃ ᑎᓄᔾᔭᕝᕕᒻᒥᒃ. 

• ᑕᒪᑐᒧᖓ 2023/2024−ᒧᑦ, ᐅᑭᐅᑦᑕᑦᑐᒻᒥᒃ ᐃᖃᓗᐃᑦ ᐊᐅᔭᒃᑯᑦ ᐃᖃᓗᒐᓱᐋᓐᓂᖅ ᑎᓄᔾᔭᕝᕕᒻᒥ ᒪᑐᐃᓚᐅᒻᒪᑦ 

ᔪᓚᐃ 31−ᒥ. ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐃᖃᓗᒐᓱᐊᓂᒻᒧᑦ ᐊᐅᓚᑎᕕᒻᒥ ᐃᖃᓇᐃᔭᑦᑎ 

ᖃᖓᑕᓲᒃᑯᓚᐅᒻᒪᑦ ᐸᖕᓂᖅᑑᒧᓪᓗᓂ ᐃᑲᔪᖁᓪᓗᒍ ᒪᑐᐃᑦᑕᐅᓂᖓᓂᒃ ᐃᖃᓗᒐᓱᐋᓐᓂᐅᑉ ᐊᒻᒪᓗ 

ᑲᑎᒪᖃᑎᖃᓂᐊᓪᓗᓂ ᐊᖑᓇᓱᑦᑎᓄᑦ ᐊᒻᒪ ᒥᑭᒋᐊᕐᓂᐊᖅᑎᓄᑦ ᑲᑐᔾᔨᖃᑎᒌᓄᑦ, ᐃᖃᓗᓕᕆᕕᒻᒥᒃ, ᐊᒻᒪᓗ 

ᐃᖃᓗᒐᓱᐊᑦᑎᓂᒃ. 40−ᓗᐊᖑᔪᑦ ᐃᖃᓗᒐᓱᑦᑎᐅᔪᑦ ᐱᖃᑕᐅᓚᐅᖅᑐᑦ ᐊᐅᔭᐅᑎᓪᓗᒍ ᐃᖃᓗᒐᓱᓐᓂᕐᒧᑦ ᐊᒻᒪ 

https://www.dfo-mpo.gc.ca/csas-sccs/Publications/SAR-AS/2022/2022_056-eng.html

ᐃᖃᓪᓕᐊᕐᕕᖃᓚᐅᖅᑐᑎᒃ 13−ᓄᑦ ᐃᒪᓕᓐᓄᑦ, ᑲᑎᑦᑐᑎᒃ 16,000 ᑭᓗᒍᕌᒻᓂᒃ ᐅᖁᒪᐃᓐᓂᓕᓐᓂᑦ 

ᐃᖃᓗᑉᐱᓐᓂᕋᐃᓚᐅᖅᑐᑎᒃ ᐸᖕᓂᖅᑑᑉ ᐃᖃᓗᓕᕆᕕᖏᓐᓅᖅᑕᐅᓚᐅᖅᑐᓂᑦ. 

• ᐃᓚᒃᑲᓐᓂᖓ ᐃᖃᓗᓐᓂᒃ ᐃᖃᓗᒐᓱᐊᓐᓂᖅ ᑎᓄᔾᔭᕝᕕᒻᒥ ᓂᕆᐅᒋᔭᐅᒻᒪᑦ ᐊᑐᓐᓂᐋᑦᑐᕆᔭᐅᓪᓗᓂ ᐊᑐᑦᑎᓪᓗᒍ 

ᑎᑭᓐᓂᐊᑐᐃᓐᓇᑦᑐᒥ ᐅᑭᐅᒃᑯᑦ ᓇᓪᓕᕉᑎᓂᒻᒥ. 

 

2. ᑭᕙᓪᓕᖅ: 

• 2023/24 ᐊᕐᕌᒍᒥ, ᐅᑭᐅᖅᑕᖅᑐᒥ ᐃᖃᓗᑉᐱᓐᓂᑦ ᑮᓇᐅᔭᓕᐅᖅᑎᓄᑦ ᐊᐅᔭᐅᑎᓪᓗᒍ ᐃᖃᓗᓕᕆᓚᐅᖅᑐᑦ 

ᑭᕙᓪᓕᕐᒥ ᐅᖁᒪᐃᓐᓂᖃᓚᐅᖅᑐᑦ ᐃᒪᓐᓇᓂᒃ 8,100 ᑭᓗᒍᕌᒻᓂᒃ. 

• ᒫᕐᓯ 2023, ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᑐᖕᖓᓱᑦᑎᑦᓯᔨᐅᓚᐅᖅᑐᑦ ᐊᓯᐊᓂᑦ ᑭᕙᓪᓕᕐᒥ 

ᐃᖃᓗᑉᐱᓕᕆᓪᓗᑎᒃ ᑐᑭᓯᒋᐊᕈᑎᖃᓚᐅᖅᑐᑦ ᑲᑎᒪᓂᒃᑯᑦ ᑲᖏᖦᖠᓂᕐᒥ ᐱᖃᑕᐅᓚᐅᖅᑐᑎᒃ ᑭᕙᓪᓕᕐᒥ 

ᐊᖑᓇᓱᑦᑎᓄᑦ ᐊᒻᒪ ᒥᑭᒋᐊᕐᓂᐊᖅᑎᑦ, ᒐᕙᒪᒃᑯᑦ ᓄᓇᕘᒧᑦ ᐆᒪᔪᓕᕆᓂᕐᒥᑦ ᑲᒪᔨᐅᔪᑦ, ᐊᒻᒪ ᑭᕙᓪᓕᕐᒥ 

ᐆᒪᔪᓕᕆᓂᕐᒥᑦ ᑲᑎᒪᔨᖏᓐᓂᑦ. ᖃᐅᔨᔭᐅᔪᑦ ᑐᑭᓯᒋᐊᕈᑎᖃᓚᐅᖅᑐᑦ ᑲᑎᒪᓂᒃᑯᑦ ᐊᑐᖅᑕᐅᒐᔭᖅᑐᑦ 

ᑲᔪᓯᔾᔪᑎᐅᓗᑎᒃ ᐱᕙᓪᓕᐊᑎᑕᐅᓂᖏᓐᓂᑦ ᓴᖅᑭᐸᓪᓕᐊᔪᑦ ᐊᒻᒪ ᑮᓇᐅᔭᓕᐅᕈᑎᑦᓴᓂᑦ ᐃᖃᓗᑉᐱᓐᓂᑦ 

ᐃᖃᓗᓕᕆᕝᕕᑦᓴᓂᑦ ᐊᒻᒪ ᐊᑐᐊᒐᓕᐅᕐᓗᑎᒃ ᓯᕗᓂᕐᒥ ᐃᖃᓗᑉᐱᓂᑦ ᖃᐅᔨᓴᐅᑎᑦᓴᓄᑦ ᓄᓇᓕᖃᕐᕕᒻᒥ. 

• 2023−ᖑᑎᓪᓗᒍ, ᖃᐅᔨᓴᐅᑎᐅᔪᒥᑦ ᓄᓇᓕᓐᓂ ᐱᓕᕆᐊᑦᓴᖃᓚᐅᖅᑐᑦ ᐱᒋᐊᖅᑎᑕᒥᑦ ᑲᖏᖦᖠᓂᕐᒥ 

ᑎᑎᕋᖅᑕᐅᒍᒪᓪᓗᑎᒃ ᐃᒪᕐᒥᐅᑕᐃᑦ ᐱᔭᐅᔪᓄᑦ ᐃᓚᒋᔭᐅᕙᑦᑐᑦ ᐱᔭᐅᔪᒪᖏᑦᑐᑦ ᐃᖃᓗᑉᐱᓐᓂᑦ ᓂᕐᔪᑎᓃᑉᐸᑦᑐᑦ. 

ᐱᔭᐅᕙᓚᐅᖅᑐᑦ ᐱᔭᐅᔪᒪᖏᑦᑐᑦ ᐃᒋᑕᐅᓂᑯᒥᓃᑦ ᐃᖃᓗᑉᐲᑦ ᐊᒻᒪ ᐆᒐᐃᑦ, ᑭᓯᐊᓂᑦᑕᐅᖅ ᐱᑕᖃᓚᐅᕐᒥᔪᑦ 

ᓂᐱᓴᐃᑦ ᐊᒻᒪ ᑲᓇᔪᐃᑦ. ᐃᖃᓗᑉᐲᑦ ᐃᒋᑕᐅᕙᓚᐅᖅᑐᑦ ᐱᔾᔪᑎᐅᓗᑎᒃ ᐊᔾᔨᒌᖏᑦᑐᓄᑦ ᓲᕐᓗ ᒥᑭᓗᐊᕐᓂᖏᓐᓄᑦ 

ᐅᕝᕙᓘᓐᓃᑦ ᖃᓄᐃᒍᑎᖃᕐᓂᖏᓐᓄᑦ ᐃᖃᓗᑉᐲᑦ. ᐊᔪᕐᓇᖏᑐᐊᕐᒪᑦ, ᐱᔭᐅᓯᒪᔪᑦ ᐱᔭ ᐅᔪᒪᖏᑦᑐᑦ ᐃᒪᕐᒥᐅᑕᐃᑦ 

ᑐᖁᑕᐅᒐᑎᒃ ᐅᑎᖅᑎᑕᐅᕙᓚᐅᖅᑐᑦ ᐃᒫᓄᑦ. 

• ᑭᕙᓪᓕᕐᒥ ᐃᖃᓗᑉᐲᑦ ᓂᕿᖏᓐᓂᑦ ᖃᐅᔨᓴᐃᓐᓇᓚᐅᖅᑐᑦ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ 

2023−ᒥ. ᐊᕙᑎᓂᑦ (20) ᑕᕆᐅᕐᒥᐅᑕᓂᑦ ᐃᑲᓗᑉᐱᓂᑦ ᐃᖃᓗᑦᑐᖃᓚᐅᖅᑐᖅ ᑕᐃᐋᓇ ᑰᒻᒥᑦ ᐋᒐᓯᐅᑉ ᑕᖅᑭᐅᑉ 

ᕿᑎᐊᓂ. ᐆᑦᑑᑎᑦᓴᐅᔪᑦ ᐱᔭᐅᓯᒪᔪᑦ 2023−ᒥᑦ ᓱᓕ ᖃᐅᔨᓴᖅᑕᐅᓚᐅᖅᑎᓐᓇᒋᑦ, ᐊᓯᖏᓐᓂᑦ ᐊᕐᕌᒍᓂᑦ 

ᖃᐅᔨᔭᐅᓯᒪᔪᑦ ᓇᓗᓇᐃᕐᓯᓯᒪᑎᓪᓗᒋᑦ ᑕᐃᐋᓇ ᑰᒻᒥᑦ ᐃᖃᓗᑉᐲᑦ ᐱᔭᐅᓯᒪᔪᑦ ᓂᕿᖃᖅᐸᑦᑐᑦ ᒥᑭᔫᑎᐅᓂᕐᓴᓂᑦ 

ᐃᖃᓗᕋᓛᓂᑦ ᓲᕐᓗ ᑲᐃᑉᓕᓐ ᐊᒻᒪ ᓵᓐ ᓛᓐᔅ, ᐊᒻᒪ ᓂᕿᖃᖏᓂᕐᓴᐅᕙᑦᑐᑎᒃ ᑭᖒᔮᖅᑐᓂᑦ ᐃᒪᕐᒥᐅᑕᕋᓛᓂᑦ. 

ᐃᖃᓗᕋᓛᖑᓂᕐᓴᑦ ᑲᐃᑉᓕᓐ ᐊᒻᒪ ᓵᓐ ᓛᓐᔅ ᐱᑕᖃᖏᒻᒪᑕ ᑳᕈᑎᓄᐊᑦᔅᓂᒃ (ᐊᐅᐸᑦᑐᒥᑦ ᐊᒥᐊᖃᐅᑎᐅᔪᑦ 

ᐃᖃᓗᑉᐲᑦ ᓄᑭᖏᓐᓂᑦ) ᑭᖒᔮᖅᑐᑦ ᐃᒪᕐᒥᐅᑕᕋᓛᑦ ᑕᐃᒪᐃᑦᑐᒥᑦ ᐊᒥᐊᖃᐅᑎᖃᖅᑐᒻᒪᕆᐅᑎᓪᓗᒋᑦ ᑎᒥᖏᑦ. 

ᑕᒪᓐᓇ ᐱᔾᔪᑎᐅᔪᓇᖅᑐᖅ ᐊᒥᐊᖏᑦ ᑕᐃᐋᓇ ᑰᑉ ᐃᖃᓗᑉᐱᖏᑕ ᓄᑭᖏᑦ ᖃᑯᕐᓂᕐᓴᐃᑦ ᐊᓯᖏᓐᓂᑦ 

ᐃᓂᖃᖅᑐᓂᑦ ᑭᕙᓪᓕᕐᒥ, ᓲᕐᓗ ᐃᖃᓗᑉᐱᖏᑦ ᓇᐅᔮᑉ, ᓂᕿᖃᓪᓗᐊᐸᒻᒪᑕ ᑭᖒᔮᖅᑐᓂᑦ ᐃᒪᕐᒥᐅᑕᕋᓛᓂᑦ. 

 

3. ᐃᖃᓗᑦᑑᑦᑎᐊᖅ: 

• ᐃᖃᓗᑦᑑᑦᑎᐊᕐᒥ ᑲᑎᓯᒪᔪᑦ ᐃᖃᓗᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᓕᕆᔩᑦ ᐱᓕᕆᔨᖏᑦ ᖃᕋᑕᐅᔭᒃᑯᑦ 

ᑲᑎᒪᓂᖃᓚᐅᖅᑐᑦ ᔪᓂᒥ 2023 ᐊᕐᕌᒍᑕᒫᕐᓯᐅᑎᒥᑦ ᕿᒥᕐᕈᐊᖅᑐᑎᒃ ᑲᑎᓯᒪᔪᑦ ᐃᖃᓗᓕᕆᓂᕐᒥᑦ 

ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᓕᕆᔩᑦ ᐃᓗᓕᖏᓐᓂᑦ ᐊᒻᒪ ᐅᖃᒪᔭᐅᑎᖃᖅᑐᑎᒃ ᐃᖃᓗᓕᕆᓂᕐᒥᑦ 

ᐊᐅᓚᑦᓯᔾᔪᑎᐅᔪᒥᑦ. ᐱᓕᕆᔨᐅᔪᓄᑦ ᐱᖃᑕᐅᕙᑦᑐᑦ ᐃᑲᓗᒃᑐᑎᐊᒃ ᐊᖑᓇᓱᑦᑎᖏᑦ ᐊᒻᒪ ᒥᑭᒋᐊᕐᓂᐊᖅᑎᖏᑕ 

ᑲᑐᔾᔨᖃᑎᒌᖓᑦ, ᕿᑎᕐᒥᐅᑦ ᓂᕿᓕᕆᓂᕐᒥᑦ ᓕᒥᑕᑦ (KFL), ᒐᕙᒪᒃᑯᑦ ᓄᓇᕘᒧᑦ, ᑮᓇᐅᔭᓕᐅᖅᑏᑦ ᐃᖃᓗᒐᓱᑦᑏᑦ, 

ᓄᓇᓕᓐᓂ ᐃᓐᓇᑐᖃᐃᑦ, ᐊᒻᒪ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ. 

• ᑮᓇᐅᔭᓕᐅᕋᓱᑦᑐᓄᑦ ᐆᒪᔪᕐᓯᐅᓚᐅᖅᑐᑦ ᑎᓴᒪᓂᑦ ᐃᓂᓂᒃ 2023−ᒥ: ᐃᑲᓪᓗᒃ, ᕼᐋᓗᕕᒃ (30−ᒪᐃᓕ), ᔭᐃᑯ, 

ᐊᒻᒪ ᓲᕆ. ᓛᔅᓛᓐ ᐆᒪᔪᕋᓱᕝᕕᐅᓚᐅᖏᑦᑐᖅ ᑕᕝᕙᓂ ᐊᕐᕌᒍᒥ. ᑲᑎᑦᑐᒋᑦ 36,971 ᑭᓗᒍᕌᒻᓂᒃ ᐅᖁᒪᐃᓐᓂᓕᓐᓂᑦ 

(ᖃᓂᓛᒧᑦ ᓈᓴᐅᑎᒧᑦ ᐅᖁᒪᐃᓐᓂᒃᑯᑦ) ᐅᕝᕙᓘᓐᓃᑦ 80 ᐳᓴᖏᓐᓂᑦ ᑐᕌᒐᐅᓚᐅᖅᑐᑦ ᑰᑕᐅᑎᑕᐅᔪᑦ 

ᐆᒪᔪᖅᑕᐅᓚᐅᖅᑐᑦ. 

• ᐃᓘᓐᓇᖏᒍᑦ, ᑮᓇᐅᔭᓕᐅᕈᑎᐅᔪᓂᑦ ᐆᒪᔪᖅᑕᐅᓚᐅᖅᑐᑦ ᑲᔪᓯᑦᓯᐊᓚᐅᖅᑐᑦ ᐊᑦᓱᕉᑎᖃᖅᐸᒃᑲᓗᐊᖅᑐᑎᒃ 

ᕿᑎᕐᒥᐅᑦ ᓂᕿᓕᕆᓂᕐᒥᑦ ᓕᒥᑕᑦ ᓵᖓᓚᐅᖅᑕᒥᓂᒃ ᓯᕗᓂᐊᒍᑦ ᐱᒋᐊᓚᐅᖅᑎᓐᓇᒋᑦ ᐃᖃᓗᒐᓱᓐᓂᐅᔪᒥᑦ 

ᐊᑯᓂᐊᓗᒃ ᐊᐅᓚᑦᓯᔨᐅᓚᐅᖅᑐᖅ ᓄᖅᑲᓚᐅᖅᑎᓪᓗᒍ ᔪᓂᖓᓂ 2023. ᕿᑎᕐᒥᐅᑦ ᓂᕿᓕᕆᓂᕐᒥᑦ ᓕᒥᑕᑦ 

ᐃᖅᑲᓇᐃᔭᖅᑎᖏᑦ ᐊᐅᓚᑦᓯᓚᐅᖅᑐᑦ ᐱᓕᕆᕝᕕᒻᒥᓂᒃ ᑮᓇᐅᔭᓕᐅᖅᑎᐅᔪᑦ ᐆᒪᔪᕋᓱᓐᓂᖏᓐᓂ ᐱᓕᕆᕝᕕᖓᑦ 

ᐊᐅᓚᑦᓯᔨᖃᖅᑎᓐᓇᒍ ᓇᓗᓇᐃᕐᓯᒪᒍᒪᓪᓗᑎᒃ ᑮᓇᐅᔭᓕᐅᖅᑎᐅᔪᑦ ᐆᒪᔪᕋᓱᕝᕕᖓᑦ ᐊᑐᖅᑕᐅᔪᓐᓇᖁᓪᓗᒍ. 

• ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐃᖅᑲᓇᐃᔭᖅᑎᖏᑦ ᐱᓕᕆᖃᑎᖃᓚᐅᖅᑐᑦ ᕿᑎᕐᒥᐅᑦ 

ᓂᕿᓕᕆᓂᕐᒥᑦ ᓕᒥᑕᑦ ᑐᑭᓯᒋᐊᖅᑎᑦᓯᕙᑦᑐᑎᒃ ᐊᒻᒪ ᑎᑎᕋᖅᐸᑦᑐᑎᒃ ᓄᓈᖅᑕᐅᔪᓂᑦ ᓇᓗᓇᐃᕐᓯᒪᒍᒪᓪᓗᑎᒃ 

ᐅᖓᑖᓅᓕᖏᒃᑲᓗᐊᕐᒪᖔᑕ ᐆᒪᔪᖅᑕᐅᒋᐊᓖᑦ ᐱᔭᐅᔪᓐᓇᖅᑐᓂᑦ. 

• 2023−ᒥ ᑮᓇᐅᔭᓕᐅᖅᑏᑦ ᐆᑦᑑᑎᑦᓴᓕᕆᓂᕐᒥᑦ ᐱᓕᕆᐊᑦᓴᖓᑦ ᑲᔪᓯᑦᓯᐊᓚᐅᖅᑐᖅ ᐃᖃᓗᒐᓱᑦᑎᓄᑦ 

ᐱᑎᑕᐅᕙᑦᑐᑎᒃ ᖃᐅᔨᓴᖅᑕᐅᔪᑦᓴᓂᑦ ᐆᒪᔪᖅᑕᖏᓐᓂᑦ ᐱᓕᕆᔾᔪᑎᓂᑦ ᐊᒻᒪ ᐆᑦᑑᑎᑦᓴᓂᑦ ᐱᑎᑕᐅᓪᓗᑎᒃ 200−ᓂᑦ 

ᐅᑭᐅᖅᑕᖅᑐᒥ ᐃᖃᓗᑉᐱᓐᓂᒃ ᑎᓴᒪᓂᑦ ᐃᖃᓗᒐᓱᕝᕕᐅᓚᐅᖅᑐᓂᑦ ᑮᓇᐅᔭᓕᐅᕈᑎᐅᔪᓂᑦ. 

• ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐸᕐᓇᐃᓛᖅᑐᑦ ᑲᑎᓯᒪᔪᑦ ᐃᖃᓗᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ 

ᐸᕐᓇᐅᑎᓕᕆᔩᑦ ᐱᓕᕆᔨᖏᑦ ᑲᑎᒪᓂᕆᓛᖅᑕᒥᓂᒃ ᐊᒻᒪ ᑭᖑᓂᐊᒍᑦ ᐃᖃᓗᒐᓱᓐᓂᐅᑉ ᑲᑎᒪᕕᑦᓴᒥᓂᒃ 2024−ᒥ. 

• 2023 ᖃᐅᔨᓴᕐᓂᖅ ᐃᖃᓗᑉᐱᓐᓂᒃ, ᑕᓯᕐᓂ ᐃᖃᓗᓐᓂᒃ, ᐆᒐᕐᓂᒃ, ᐊᒻᒪ/ᐅᕝᕙᓘᓐᓃᑦ ᑲᓇᔪᕐᓂᒃ 

ᐱᖃᓯᐅᔾᔨᓚᐅᖅᑐᑦ ᐱᓕᕆᔾᔪᑎᒥᓂᕐᓂᒃ ᓄᐊᑦᓯᓪᓗᑎᒃ ᖃᐅᔨᓵᑦᓴᓂᑦ ᐊᔾᔨᒌᖏᑦᑐᓂᑦ ᐃᖃᓗᒐᓱᑦᑕᐅᕙᑦᑐᓂᑦ, 

ᐃᒪᓂᑦ ᐱᔭᐅᓯᒪᔪᓂᑦ ᒥᑭᔫᑎᓂᑦ ᐊᐅᑦᑕᔫᓂᑦ ᐊᒻᒪ ᓱᕈᓐᓇᖅᑐᓂᑦ, ᐊᑦᑐᐃᔾᔪᑎᖏᓐᓂᑦ ᓯᓚᐅᑉ/ᐃᒪᐅᑉ ᖃᓄᖅ 

ᓂᕈᒥᓐᓂᖓ ᐱᓪᓗᒍ ᐊᑦᑐᐃᕙᓐᓂᖏᑦ ᐃᖃᓗᐃᑦ ᐱᐅᓯᖏᓐᓂᑦ, ᐊᒻᒪ ᓇᓕᐊᓐᓄᕋᓐᓂᕆᕙᑦᑕᖏᑦ/ᐃᓂᖏᑦ 

ᖃᓄᖅ ᐊᑐᖅᑕᐅᕙᓐᓂᖏᑦ ᐃᒪᕐᒥᐅᑕᓄᑦ ᐊᒻᒪ ᒍᕆᓂᐅᕐ ᑕᓯᕐᒧᑦ ᑰᕝᕕᒻᒥ. 

 

ᐊᑯᑭᑦᑐᑉ ᖃᓕᕋᓕᖏᑦ (ᓇᑖᕐᓇᐃᑦ) 

• ᑭᖑᓂᐊᒍᑦ ᓄᓈᕐᓯᕕᐅᑦᓯᐊᓚᐅᖅᑐᒥᑦ 2023 ᐅᑭᐅᒃᑯᑦ ᐃᖃᓗᒐᓱᓐᓂᐅᑎᓪᓗᒍ 550 ᑕᓐᔅᓂᒃ ᐅᖁᒪᐃᓐᓂᓕᓐᓂᒃ 

ᓇᑖᕐᓇᒐᓱᑦᑎᓄᑦ ᑎᖑᔾᔨᕐᕕᒃ/ᐃᑭᕋᓴᕐᒥ ᓇᑖᕐᓇᓕᕆᓂᕐᒥᑦ ᐊᐅᓚᑦᓯᕕᐅᓂᖓ ᐊᕙᑎ (CSTMA), ᐃᖃᓗᓕᕆᔨᒃᑯᑦ 

ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐱᑎᑦᓯᓚᐅᖅᑐᑦ ᓚᐃᓴᒥᑦ ᕿᑎᐊᓂ ᔪᓚᐃ ᓯᑯᖃᖏᑦᑐᒥ ᓇᑖᕐᓇᒐᓱᒍᒪᔪᓂᑦ 

ᑎᖑᔾᔨᕐᕕᒃ/ᐃᑭᕋᓴᕐᒥ ᐊᒥᐊᒃᑯᓄᑦ ᐱᔭᐅᔭᕆᐊᓕᓐᓄᑦ ᓱᓕ 25 ᑕᓐᔅᓂᑦ. ᒫᓐᓇᒧᑦ, ᓄᓈᕆᔪᖃᕐᓯᒪᓂᖓᓂᑦ 

ᐅᖃᐅᓯᖃᖅᑐᖃᓚᐅᖏᑦᑐᖅ ᓱᓕ ᐊᐅᔭᐅᑎᓪᓗᒍ ᐃᖃᓗᓕᕆᓂᖅ. 

• ᐅᐸᓗᖓᐃᔭᖅᐸᓪᓕᐊᓪᓗᑎᒃ ᐅᑭᐅᖑᓂᐊᖅᑐᖅ ᓇᑖᕐᓇᒐᓱᓐᓂᐅᓂᐊᖅᑐᒧᑦ ᑎᖑᔾᔨᕐᕕᒃ/ᐃᑭᕋᓴᕐᒥ 

ᓇᑖᕐᓇᓕᕆᓂᕐᒥᑦ ᐊᐅᓚᑦᓯᕕᐅᓂᖓ ᐊᕙᑎ, ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐃᖅᑲᓇᐃᔭᖅᑎᖏᑦ 

ᐸᕐᓇᐃᕙᓐᓕᐊᔪᑦ ᐅᐸᓪᓗᑎᒃ ᓯᕗᓂᐊᒍᑦ ᑲᑎᒪᔾᔪᑎᐅᒐᔭᖅᑐᓂᑦ ᐸᖕᓂᖅᑑᒥ ᔮᓐᓄᐊᕆ 2024. 

  

ᐃᖃᓗᓂᒃ ᐃᖃᓗᕕᔅᓴᐅᑎᑕᐅᔪᑦ ᐱᒐᔅᓴᐅᑎᑕᐅᓂᖏᑦ 

• ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᑐᓴᕈᒪᑐᐃᓐᓇᖅᑐᑦ ᑐᑦᓯᕋᐅᑎᒥᑦ ᐱᔾᔪᑎᖃᖅᑐᑎᒃ ᒪᓕᒐᑎᒍᑦ 

ᐊᓯᔾᔨᐅᑎᒥᑦ ᐱᔾᔪᑎᖃᖅᑐᑎᒃ ᐅᕗᖓ ᐃᖃᓗᓕᕆᓂᕐᒧᑦ (ᓱᓇᑐᐃᓐᓇᕐᓂᑦ) ᒪᓕᒐᕐᓂᑦ (FGR) 

ᑎᑎᕋᖅᑕᐅᓯᒪᖁᓪᓗᒋᑦ ᑐᓪᓕᐊᓂᑦ ᐃᖃᓗᓕᕆᔪᑦ ᐱᓕᕆᔾᔪᑎᐅᒐᔭᖅᑐᑦ ᐃᖃᓗᒐᓱᑦᑕᐅᕙᑦᑐᓂᑦ 

ᐱᓕᕆᐊᑦᓴᓕᐊᖑᓛᖅᑐᓄᑦ (ᑎᑎᕋᕐᓯᒪᕕᖏᑦ 6.1-6.3) ᐃᖃᓗᓕᕆᓂᕐᒥᑦ ᒪᓕᒐᖅ, ᐱᖃᓯᐅᔾᔭᐅᓗᑎᒃ 

ᐅᑭᐅᖅᑕᖅᑐᒥ ᐃᖃᓗᑉᐲᑦ ᐃᖃᓗᑦᑑᑦᑎᐊᕐᒥ (ᔭᐃᑯ ᐊᒻᒪ ᕼᐋᓗᕕᒃ ᑕᓰᓐᓂ) ᐊᒻᒪ ᑎᖑᔾᔨᕐᕕᒃ/ᐃᑭᕋᓴᕐᒥ [ᐃᔭᕈᕗᖕ 

ᑕᓯᖅ, ᐃᖃᓗᒑᕐᔪᐃᑦ (ᐃᖃᓗᔾᔪᐊᖅ ᖃᖏᖅᑐᖓ), ᐊᒻᒪ ᐆᕐᕙᐃᓐ ᑕᓯᖅ], ᐊᒻᒪᑦᑕᐅᖅ ᐅᑭᐅᖅᑕᖅᑐᒥ (Pandalus 

borealis) ᐊᒻᒪ ᐊᓐᓂᓖᑦ (P. Montagui) ᑭᖑᐃᑦ ᑲᓇᓐᓇᕐᒥ ᖃᐅᔨᓴᕐᕕᐅᔪᒥᑦ. 

• ᐃᖃᓗᐃᑦ ᐃᖃᓗᑦᑕᐅᒍᓐᓇᑦᑎᑕᐅᔪᑦ ᐱᔭᐅᒍᓐᓇᑦᑎᑕᐅᓂᖏᑦ ᐃᓚᖃᒻᒪᑕ ᒪᓕᑦᑕᐅᒋᐊᖃᑦᑎᑕᐅᔪᓂᒃ 

ᐋᖅᑭᐅᒪᑎᑕᐅᖁᓪᓗᒋᑦ ᐊᖏᓛᖑᔪᓂᒃ ᐃᖃᓗᓐᓂᒃ ᐃᖃᓗᕕᐅᒍᓐᓇᑦᑎᑕᐅᔪᓂᒃ ᐱᒐᔅᓴᐅᓕᑦᑎᑕᐅᓗᑎᒃ 

ᒪᓕᒃᑕᐅᒋᐊᖃᑦᑎᑕᐅᔪᒃᑯᑦ ᑎᑭᐅᒪᓗᑎᒃ ᐊᑐᑦᑕᐅᒋᐋᖃᑦᑎᑕᐅᔪᓄᑦ ᐊᑐᑦᑕᐅᓂᔅᓴᐅᓕᖁᓪᓗᒋᑦ 

ᓄᖑᑉᐸᓪᓕᐊᖏᓐᓂᔅᓴᐅᑎᑕᐅᓂᖏᑦ ᐊᒻᒪᓗ ᐱᕙᓪᓕᐊᑎᑕᐅᓗᑎᒃ ᐊᒻᒪᓗ ᐊᑐᓕᑦᑎᑕᐅᓗᑎᒃ 

ᐋᖅᑭᔅᓱᑦᑕᐅᒋᐊᒃᑲᓐᓂᓐᓂᖏᓐᓄᑦ ᐸᕐᓇᒍᑎᑦ ᐃᖃᓗᕕᐅᒍᓐᓇᑦᑎᑕᐅᔪᓄᑦ ᑕᐃᒃᑯᓄᖓ ᖃᔅᓰᓐᓇᐅᓗᐋᓕᔅᓯᒪᔪᓄᑦ 

ᐃᒪᓐᓇᐅᖁᓪᓗᒋᑦ ᐅᕝᕙᓘᓐᓃᑦ ᑐᖔᓂᓕᓪᓗᑎᒃ ᑭᒡᓕᒋᑎᑕᐅᔪᓄᑦ ᑎᑭᐅᒪᔭᐅᔪᓄᑦ.  

• ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐃᖅᑲᓇᐃᔭᖅᑎᖏᑦ ᓴᖅᑮᓚᐅᖅᑐᑦ ᑐᑦᓯᕋᐅᑎᒥᑦ 

ᑎᑎᖅᑕᐅᖁᔭᐅᓗᑎᒃ ᔭᐃᑯ ᐊᒻᒪ ᕼᐋᓗᕕᒃ ᐃᖃᓗᑉᐱᖏᑦ ᐱᓪᓗᒋᑦ ᐃᖃᓗᒐᓱᕝᕕᐅᕙᓐᓂᖏᑦ ᐃᖃᓗᑦᑑᑦᑎᐊᖅ 

ᐃᖃᓗᑉᐱᓐᓂᒃ ᑲᑎᓯᒪᔪᑦ ᐃᖃᓗᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᓕᕆᔩᑦ ᐱᓕᕆᔨᖏᓐᓄᑦ ᔪᓂᒥ 2023. 

ᐃᑲᓗᒃᑐᑎᐊᒃ ᐊᖑᓇᓱᑦᑎᖏᑦ ᐊᒻᒪ ᒥᑭᒋᐊᕐᓂᐊᖅᑎᖏᑦ ᑲᑐᔾᔨᖃᑎᒌᑦ ᐃᑲᔪᕐᓱᐃᓂᕋᓚᐅᖅᑐᑦ ᑐᑦᓯᕋᐅᑎᒥᑦ. 

• ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐃᖅᑲᓇᐃᔭᖅᑎᖏᑦ ᓴᖅᑮᓚᐅᖅᑐᑦ ᑐᑦᓯᕋᐅᑎᒥᑦ 

ᑎᑎᕐᓯᒪᖁᔭᐅᓗᑎᒃ ᐃᔭᕈᕙᖕ ᑕᓯᖅ, ᐃᖃᓗᒑᕐᔪᐃᑦ (ᐃᖃᓗᒑᕐᔫᑉ ᑲᖏᖅᑐᖓ), ᐊᒻᒪ ᐆᕐᕙᐃᓐ ᑕᓯᖅ 

ᐃᖃᓗᑉᐱᖏᑦ ᐃᖃᓗᒐᓱᕝᕕᒻᒪᕆᐅᓗᑎᒃ ᐸᖕᓂᖅᑑᖅ ᐊᖑᓇᓱᑦᑎᖏᓐᓄᑦ ᐊᒻᒪ ᒥᑭᒋᐊᖅᓂᐊᖅᑎᓄᑦ 

ᑲᑐᔾᔨᖃᑎᒌᓄᑦ ᔪᓚᐃᒥ 2023 ᐊᒻᒪ ᓇᓗᓇᐃᕐᓯᕕᐅᒋᐊᓖᑦ ᓱᓕ ᐊᖑᓇᓱᑦᑎᖏᓐᓄᑦ ᐊᒻᒪ ᒥᑭᒋᐊᖅᓂᐊᖅᑎᓄᑦ 

ᑲᑐᔾᔨᖃᑎᒌᓄᑦ ᐱᔾᔪᑎᖃᕐᓗᑎᒃ ᐃᑲᔪᕐᓱᐃᔾᔪᑎᖓᓐᓂᑦ. 

• ᐊᒻᒪᑦᑕᐅᖅ, ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᓄᓇᓕᓐᓂ ᐃᖃᓗᒐᓱᓐᓂᕐᒧᑦ ᐊᑐᐊᒐᓕᕆᔨᖏᑦ 

ᓇᓗᓇᐃᔭᐃᓚᐅᖅᑐᑦ ᑭᖑᓐᓂᒃ ᑎᑎᕋᕐᓯᒪᖁᔭᐅᔪᓂᑦ ᐅᕙᓂ ᑐᓪᓕᐊᓂ ᕕᕝᕗᐊᕆ 2023 ᑲᑎᒪᓂᖃᓕᖅᐸᑕ 

ᐅᑭᐅᖅᑕᖅᑐᒥ ᑭᖑᓕᕆᓂᕐᒥᑦ ᐅᖃᐅᔾᔪᐃᔨᓂᑦ ᑲᑎᒪᔨᖏᑕ. 

• ᑐᓴᕋᓱᓐᓂᖅ ᖃᓄᖅ ᐃᓱᒪᒋᔭᐅᔪᓂᑦ ᐅᖃᐅᑎᑦᓴᓂᑦ ᑕᒪᓐᓇ ᒪᓕᒐᑎᒍᑦ ᐊᓯᔾᔨᐅᑎᐅᔪᒪᔪᖅ ᐱᓪᓗᒍ 

ᐊᓪᓗᕆᐊᑐᑎᐅᔪᖅ ᒪᓕᒐᓕᕆᓂᒃᑯᑦ ᐅᐸᓗᖓᐃᔭᐅᑎᒃᑯᑦ. ᐱᓕᕆᔾᔪᑎᒍᑦ ᒪᓕᒐᓕᕆᓂᐅᔪᖅ 

ᓴᖅᑮᑲᓐᓂᕋᔭᖕᖑᐊᖅᑐᖅ ᐃᓱᒪᒋᔭᐅᔪᓂᑦ ᑭᑦᑯᑐᐃᓐᓇᕐᓂᒃ ᐱᔾᔪᑎᒋᓪᓗᒋᑦ ᑎᑎᕋᕐᓯᒪᖁᔭᐅᓯᒪᔪᑦ ᐃᖃᓗᓕᕆᔪᑦ 

ᐊᓯᔾᔨᕈᓐᓇᖅᑐᖅ ᓱᓕ ᒪᓕᒐᑦᓴᖅ ᑎᑎᕋᖅᑕᐅᓚᐅᖅᑎᓪᓗᒍ ᐅᕙᓂ ᐱᕙᓪᓕᐊᔪᓂᑦ ᑐᓴᕋᑦᓴᓕᕆᔨᓄᑦ ᑲᓇᑕ ᒐᔭᑦ, 

ᐃᓚᒌᓐᓄᑦ ᓯᕗᓪᓕᖅᐹᒥ. ᒫᓐᓇᐅᔪᕐᓕ ᐅᓪᓗᕐᓯᐅᑎᒍᑦ ᓱᓕ ᓇᓗᓇᐃᕐᓯᓯᒪᖏᑦᑐᑦ ᐅᖃᓕᒫᒐᓕᐊᖑᓛᕐᓂᖏᓐᓄᑦ 

ᐱᓕᕆᔾᔪᑎᑦᓴᒥᑦ. 

• ᐃᓚᒃᑲᓐᓂᖏᓐᓂᒃ ᑭᐅᔾᔪᑎᒋᔭᐅᔪᓂᒃ ᐅᕝᕙᓘᓐᓃᑦ ᐊᐱᖅᑯᑎᓂᒃ ᑐᔅᓯᕌᕆᔭᐅᓯᒪᔪᓄᑦ ᐊᐅᓚᑦᑎᒍᑎᒋᔭᐅᔪᑦ 

ᐋᖅᑭᒋᐊᑦᑕᐅᓂᖏᑦ ᑐᔫᑎᒋᔭᐅᒍᓐᓇᖅᑯᑦ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐊᑯᑦᑐᔅᓯᒪᓂᒻᒥ 

ᐊᐅᓚᑎᔨᐅᔪᒧᑦ, ᐊᑐᕆᓐᓂ ᒪᒃᓖᓐ, ᐅᕘᓇ Adrienne.McLean@dfo-mpo.gc.ca. 

 

ᐊᒥᐊᓕᑲᐃᑦ ᓄᓇᖓᓂ ᐃᒪᕕᒻᒥ ᐳᐃᔨᓂᒃ ᓴᐳᒻᒥᒃᓯᕐᓂᕐᒧᑦ ᒪᓕᒐᖅ ᐊᐅᓪᓚᖅᑎᑦᑎᓂᕐᒧᑦ ᐱᕕᖃᒃᑎᑦᑎᔾᔪᑎ  

• ᐊᕐᕌᒍᒐᓚᐅᓕᖅᑐᓂᑦ ᐊᓂᒍᕐᓯᒪᔪᓂᑦ, ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐱᓕᕆᖃᑎᖃᕐᓯᒪᓕᖅᑐᑦ 

ᒥᐊᓕᒐᐃᑦ  ᐃᒪᓕᕆᓂᕐᒥᑦ ᐊᒻᒪ ᓯᓚᓕᕆᓂᕐᒥᑦ ᐱᓕᕆᔨᒻᒪᕆᓐᓂᑦ (NOAA) ᖃᐅᔨᓴᖅᐸᑦᑐᑎᒃ ᖃᓄᖅ 

ᐊᔾᔨᒌᓐᓂᖃᕐᒪᖔᑕ ᐊᔾᔨᒌᖏᓐᓂᖃᕐᒪᖔᑕ ᐱᓕᕆᔾᔪᑎᓂᑦ ᐅᕙᒍᑦ ᑮᓇᐅᔭᓕᐅᕋᓱᐊᕈᑎᖏᓐᓄᑦ ᐃᖃᓗᓕᕆᓂᒃᑯᑦ 

ᐊᐅᓚᑦᓯᔾᔪᑎᑦᓴᓂᑦ ᐊᐅᓪᓚᑎᑦᓯᖃᑦᑕᕈᒪᔪᓄᑦ ᐃᖃᓗᓐᓂᒃ ᐊᒻᒪ ᐃᖃᓗᓕᕆᔪᓂᑦ ᓴᓇᐅᒐᕐᓂᑦ ᒥᐊᓕᒐᐃᑦ 

ᓄᓇᓕᖏᓐᓄᑦ. 

• ᑭᖑᕙᒋᐊᖅᑎᑦᓯᑲᑕᓚᐅᖅᑐᑎᒃ, ᒥᐊᓕᒐᐃᑦ ᐃᒪᓕᕆᓂᕐᒥᑦ ᐊᒻᒪ ᓯᓚᓕᕆᓂᕐᒥᑦ ᐱᓕᕆᔨᒻᒪᕆᓐᓂᑦ 

ᓂᕆᐅᒋᔭᐅᓕᖅᑐᑦ ᐱᑎᑦᓯᓛᕆᐊᖏᓐᓂᑦ ᓄᓇᓕᖃᕐᕕᐅᔪᓂᑦ ᑭᖑᓪᓕᖅᐹᖏᓐᓂᑦ ᖃᓄᖅ 

ᐊᔾᔨᒌᖏᓐᓂᖃᕐᓂᖏᓐᓂᑦ ᖃᐅᔨᓴᐅᑎᒍᑦ ᖃᐅᔨᔭᐅᓯᒪᔪᓂᑦ ᓴᖅᑮᓛᕐᓂᐊᕐᓂᕋᕐᓯᒪᔪᑦ ᓅᕖᐱᕆ 30, 2023. ᖃᓄᖅ 

ᐊᔾᔨᒌᖏᓐᓂᖃᕐᓂᖏᓐᓂᑦ ᖃᐅᔨᓴᐅᑎᑦᓴᓂᑦ ᐱᓕᕆᔾᔪᑏᑦ ᐱᖃᓯᐅᔾᔨᓚᐅᖅᑐᑦ ᑐᑭᓯᒋᐊᕈᑎᖏᓐᓂᑦ ᒪᓕᒐᓕᕆᔪᑦ 

ᐱᓕᕆᐊᑦᓴᐃᑦ ᐊᐅᓚᑦᓯᔾᔪᑎᐅᕙᑦᑐᑦ ᐱᔭᐅᓯᒪᔪᓂᑦ ᐃᒪᕐᒥᐅᑕᓂᑦ ᓂᕐᕈᑎᓂᑦ ᐅᑯᓄᖓ ᒥᐊᓕᒐᐃᑦ ᐃᒪᓕᕆᓂᕐᒥᑦ 

ᐊᒻᒪ ᓯᓚᓕᕆᓂᕐᒥᑦ ᐱᓕᕆᔨᒻᒪᕆᓐᓂᑦ ᓇᓗᓇᐃᔭᐃᒐᔭᕐᓗᑎᒃ ᖃᓄᖅ ᑕᑯᔭᑦᓴᓂᑦ ᐊᔾᔨᒌᖏᑦᑐᓂᑦ 

ᐱᕙᓪᓕᐅᑎᔾᔪᑎᐅᓯᒪᔪᓂᑦ ᑕᑯᓐᓇᖅᑐᒋᑦ ᒥᐊᓕᒐᐃᑦ ᒪᓕᒐᖏᑦ. 

• ᑲᑐᔾᔨᖃᑎᒌᓐᓂᒃᑯᑦ ᐊᐅᓚᑦᓯᕙᑦᑐᑦ ᑲᑐᔾᔨᖃᑎᒌᖑᔪᑦ ᐊᒻᒪ ᑐᓴᐅᒪᒍᒪᕙᑦᑐᑦ ᐱᓕᕆᔾᔪᑎᓂᑦ ᐱᑎᑕᐅᒐᔭᖅᑐᑦ 

ᑐᓴᕋᑦᓴᓂᑦ ᖃᐅᔨᔭᐅᓯᒪᔪᓂᑦ ᐅᕙᒍᑦ ᖃᓄᖅ ᐊᔾᔨᒌᖏᓐᓂᖃᕐᓂᖏᓐᓂᑦ ᖃᐅᔨᓴᐅᑎᑦᓴᓂᑦ ᐱᓕᕆᐊᒥᓂᕐᓂᒃ 

ᐊᑐᐃᓐᓇᕈᖅᐸᓪᓕᐊᑎᓪᓗᒋᑦ. 

 

ᐃᑦᓯᓐᓇᑰᖅᑕᐅᓯᒪᔪᓂᒃ ᐃᖃᓗᒐᓲᑎᓂᒃ ᐱᓕᕆᐊᑦᓴᖓ 

• 2023−ᒥ, ᐃᑉᐱᒋᔭᐅᔪᓐᓃᕐᓂᑯᓂᑦ ᐃᖃᓗᒐᓱᑦᑐᖅᓯᐅᑎᓂᑦ ᐱᓕᕆᐊᑦᓴᖅ ᐅᑭᐅᖅᑕᖅᑐᒥ ᐱᓕᕆᖃᑎᑖᓚᐅᖅᑐᑦ 

ᑎᓴᒪᓂᑦ ᐃᓄᖕᓄᑦ ᓄᓇᓕᓐᓂᑦ ᐊᒻᒪ ᐊᑕᐅᓯᕐᒥᑦ ᑮᓇᐅᔭᓕᐅᖅᑎᒥᑦ ᐃᖃᓗᒐᓱᑦᑎᒥᑦ ᓯᓚᐃᕝ ᑕᓯᕐᔪᐊᖓᓂ 

ᐊᐅᓚᑦᓯᓂᐊᕈᒪᓪᓗᑎᒃ 7−ᓂᑦ ᓴᓗᒻᒪᕐᓴᐃᓂᕐᒥᑦ ᐱᓕᕆᐊᑦᓴᓂᑦ ᑐᕌᒐᖃᕐᓗᑎᒃ ᐃᑉᐱᒋᔭᐅᔪᓐᓃᕐᓂᑯᓂᑦ 

ᐃᖃᓗᒐᓱᑦᑐᖅᓯᐅᑎᓂᑦ (ᕿᒪᑦᑕᐅᑐᐃᓐᓇᕐᓯᒪᔪᓂᑦ, ᐊᓯᐅᔭᐅᓯᒪᔪᓂᑦ ᐅᕝᕙᓘᓐᓃᑦ ᐃᒋᑕᐅᑐᐃᓐᓇᕐᓂᑯᓂᑦ 

ᐃᖃᓗᒐᓱᑦᑐᖅᓯᐅᑎᓂᑦ) ᐊᒻᒪ ᐊᑕᐅᓯᕐᒥᑦ ᓄᓇᓕᕐᒥᐅᑕᓂᑦ ᐱᓕᕆᖃᑎᖃᖅᑐᑎᒃ ᐃᓕᓐᓂᐊᖅᑐᓕᕆᔪᓂᑦ 

ᐃᑉᐱᒋᔭᐅᔪᓐᓃᕐᓂᑯᓂᑦ ᐃᖃᓗᒐᓱᑦᑐᖅᓯᐅᑎᓂᑦ. ᐅᖓᑖᓃᑦᑐᓂᑦ ᑮᓇᐅᔭᓂᑦ $80,000 ᓴᓂᕐᕙᑦᑕᐅᓯᒪᓕᖅᑐᑦ 

ᑕᒪᒃᑯᓄᖓ ᖃᓄᐃᓕᐅᕈᑎᑦᓴᓂᑦ ᓴᖅᑭᕈᑎᐅᓯᒪᔪᓂᑦ ᐃᖅᑲᓇᐃᔭᖅᑎᑦᓴᓂᑦ 40−ᒦᑲᓴᑦᑐᓂᑦ ᓄᓇᓕᕐᒥᐅᑕᓂᑦ 

ᓄᐊᑦᓯᔨᐅᔪᓂᑦ ᐊᒻᒪ ᓴᒃᑯᐃᔨᐅᔪᓂᑦ ᐱᑦᓯᐊᑐᒃᑯᑦ ᐃᑉᐱᒋᔭᐅᔪᓐᓃᕐᓂᑯᓂᑦ ᐃᖃᓗᒐᓱᑦᑐᖅᓯᐅᑎᓂᑦ ᓄᓇᓕᖏᑕ 

ᐃᓗᖏᓐᓂ. 

 

ᑎᑎᕋᖅᑐᖅ: ᐃᖃᓗᓕᕆᓂᕐᒥᑦ ᐊᐅᓚᑦᓯᔩᑦ, ᐅᑭᐅᖅᑕᖅᑐᒥ – ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ  

ᐅᓪᓗᖓ: ᐋᒃᑑᐸ 25, 2023 

